
Annwyl William, 
 
Diolch am eich llythyr, dyddiedig 23 Ebrill, ynghylch Ardrethu Domestig a Llety 
Hunanarlwyo.  
 
Ar hyn o bryd rwy’n ystyried gwneud gwelliannau i Orchymyn Ardrethu 
Annomestig (Diffiniad o Eiddo Domestig) (Cymru) 2010, yn dilyn adroddiad y 

Sefydliad Ardrethu a Phrisio Refeniw a’r ymgynghoriad dilynol. Mae gwaith 
manwl wedi’i wneud i sicrhau na fydd y gwelliannau yn amharu ar fwriad 
gwreiddiol y Gorchymyn ond y byddant yn mynd i’r afael â’r materion a 
godwyd, a gofynnwyd i Asiantaeth y Swyddfa Brisio a Chyllid a Thollau Ei 
Mawrhydi am eu cyngor.   
 
Rwy’n bwriadu cyhoeddi ymgynghoriad technegol yn yr haf ar Orchymyn 
diwygiedig a chanllawiau atodol. Bydd hyn yn rhoi cyfle i’r prif unigolion a 
grwpiau perthnasol ystyried y gwelliannau arfaethedig a’u llywio’n ymarferol. 
Yn dilyn yr ymgynghoriad hwn, rwy’n bwriadu llunio’r Gorchymyn newydd yn 
nhymor yr hydref. 
 
Yn dilyn adroddiad y Sefydliad Ardrethu a Phrisio Refeniw, yr ymgynghoriad 
dilynol a’r camau wedyn sydd gyda ni mewn golwg, rwy’n fodlon y byddwn 
wedi cymryd camau digonol i adolygu’r gweithdrefnau cyfredol.   

